
જિલ્લાના સમાચારો

નૂતન શિક્ષણ સમાજ સંસ્થાઓનો 
ઇનામ વિતરણ સમારંભ યોજાશે
નવસારી | નૂતન શિક્ષણ સમાજ, વેસ્મા સંચાલિત 
માધ્યમિક શિક્ષણ વિદ્યાલય ઔદ્યોગિક તાલીમ સંસ્થા, 
પાર્વતીબેન ગોપાળજી વશી પ્રાથમિક વિભાગ વિજયદેવ 
રતનજી મિસ્ત્રી વિજ્ઞાન પ્રવાહનાં વર્ષ 2017-18 નાં તેજસ્વી 
તારલાઓને સન્માનવાનો તથા વર્ષભરની પ્રવૃત્તિઓનાં 
વાર્ષિક ઇનામ વિતરણ સમારંભ પ્રમુખ શાળાના ભૂતપૂર્વ 
વિદ્યાર્થી મંગુભાઇ નાથુભાઇ પટેલ યુએસએ તથા અતિથિ 
વિશેષ અંબુભાઇ નાથુભાઇ પટેલ યુએસએ અરૂણભાઇ 
દલુભાઇ પટેલ  યુએસએ હાજર રહેશે. તા. 18.1.2018 
ગુરવારે બપોરે 2 કલાકે શાળાના સભાખંડમાં યોજાશે. 
ભૂતપૂર્વ વિદ્યાર્થીઓ, દાતાઓને સમારંભમાં પધારવા નૂતન 
શિક્ષણ સમાજ વેસ્માના પ્રમુખ ચેતનભાઇ પટેલ માનદમંત્રી 
અશોકભાઇ ખુશાલભાઇ મિસ્ત્રી આચાર્ય અશોકભાઇ 
ખુશાલભાઇ મિસ્ત્રી, આચાર્ય અશોકભાઇ પટેલ અને 
આચાર્ય ધર્મેન્દ્રભાઇ પટેલે હાજર રહેવા જણાવ્યું છે.

NCC એન્યુઅલ કેમ્પમાં 
ગણદેવી ગર્લ્સ હાઈ.નું ગૌરવ
ગણદેવી | ગુજરાત ગર્લ્સ બટાલિયન એનસીસી દ્વારા 
રાજપીપળા ખાતે કમ્બાઈન એન્યુઅલ ટ્રેનિંગ કેમ્પ યોજાયો 
હતો. આ કેમ્પમાં ગણદેવીની ડી.આઈ.કાપડિયા ગર્લ્સ 
હાઈસ્કૂલની 35 વિદ્યાર્થિનીઓએ ભાગ લીધો હતો. આ 
કેમ્પમાં વિવિધ સ્પર્ધાનું આયોજન કરાયું હતું. જેમાં મદાવતી 
વિશ્વકર્મા ડ્રીલ સ્પર્ધામાં પ્રથમ, વ્યક્તિગત ડ્રીલ અને 
સોલોસોંગ તેમજ ગ્રુપ ડાન્સ અને ગ્રુપ સોંગમાં પણ દ્વિતીય 
ક્રમ પ્રાપ્ત કર્યો હતો. વક્તૃત્વ સ્પર્ધામાં નેહા તિવારી અને 
નાઝનીન શેખે સર્ટિફિકેટ મેળવ્યા હતા. ગર્લ્સ હાઈસ્કૂલના 
માધ્યમિક વિભાગના શિક્ષિકા સેકન્ડ ઓફિસર જ્યોતિબેન 
પાંચાલે ઓફિસર તરીકે ફરજ બજાવી હતી. શાળાના 
આચાર્યા વર્ષાબેન મહેતા અને શાળા પરિવારે એનસીસી 
કેડેટોને અભિનંદન પાઠવ્યા હતા.

આહવા ખાતે જે.જે.એક્ટ અને 
પોક્સો એક્ટ  અંતર્ગત કાર્યક્રમ
સાપુતારા | ડાંગના જિલ્લા બાળસુરક્ષા એકમ સહ જિલ્લા 
સમાજ સુરક્ષા કચેરી દ્વારા આગામી 18મી જાન્યુઆરીએ 
જિલ્લાના મુખ્ય વહીવટી મથક આહવા ખાતે જે.જે.
એકટ 2015 અને પોક્સો એક્ટ 2012 વિષયક એક 
દિવસીય તાલીમ કાર્યક્રમનું આયોજન કરાયુ છે. આહવાના 
ડો.બાબાસાહેબ આંબેડકર ભવન ખાતે સવારના 10.30થી 
સાંજના 4 વાગ્યા સુધી આયોજિત આ તાલીમ કાર્યક્રમને 
ડાંગ કલેક્ટર બી.કે.કુમાર ખુલ્લો મુકશે. આ અવસરે જિલ્લા 
પ્રાથમિક શિક્ષણાધિકારી, જિલ્લા બાળ સુરક્ષા એકમ-સહ-
જિલ્લા સમાજ સુરક્ષા અધિકારી સહિતના મહાનુભાવો દ્વારા 
તાલીમ વિષયક જાણકારી આપવામાં આવશે. બાળ સુરક્ષા 
સેવાને વધુ લોકભોગ્ય બનાવવા તથા બાળલક્ષી યોજનાઓ, 
સેવાઓની જાણકારી છેવાડાના લોકો સુધી પહોંચાડવાના 
હેતુસર આયોજિત આ તાલીમ કાર્યક્રમમાં તાલુકા કેળવણી 
નિરીક્ષકો, બીઆરસી, સીઆરસી, બીઆરપી જેવા 
અંદાજિત 50 જેટલા તાલીમાર્થીઓ ભાગ લેશે.

સુખાબારી ફાયરિંગ બટ 
વિસ્તારમાં પ્રવેશબંધી
નવસારી | નવસારી જિલ્લાના વાંસદા તાલુકાના સુખાબારી 
ગામે 27મીથી 20મી ફેબ્રુઆરી દિન-31 સુધીના દિવસ 
દરમિયાન રોજ સવારના 8 વાગ્યાથી નવસારી જિલ્લાના 
પોલીસકર્મીઓનો ફાયરીંગ તથા અશ્રુવાયુની પ્રેકટીસ 
યોજાશે. જેને અનુલક્ષીને અધિક જિલ્લા મેજુસ્ટ્રેટ કે.એસ.
વસાવાએ એક જાહેરનામા દ્વારા ગોળીબાર પ્રેકટીસ 
દરમિયાન આજુબાજુના રહીશો તેમજ બહારના કોઇ 
અનઅધિકૃત વ્યકિતઓને ફરવા કે ઢોરઢાખર પ્રવેશ પર 
ફાયરીંગ બટ વિસ્તારમાં પ્રતિબંધ ફરમાવ્યો છે. આ હુકમનો 
ભંગ કરનાર ગુજરાત પોલીસ અધિનિયમ-1951ની 
કલમ-135 મુજબ શિક્ષાને પાત્ર થશે.

વલોટી ગામે બ્રહ્મદેવબાપાની 
સાલગીરી ઉજવાઈ

ગણદેવી | બીલીમોરાના વલોટી ગામે મુખ્ય માર્ગ ઉપર 
આવેલા બ્રહ્મદેવબાપાના મંદિરે પાંચમી સાલગીરીના 
ભાગરૂપે સવારે વિષ્ણુયજ્ઞ કરાયો હતો. જેમાં વલોટી ગામના 
મહારાજ વિજયભાઈ, અમરભાઈ અને એમની સાથે 15 
જેટલા ભૂદેવોના સહયોગથી સવારે 8.30થી 12.30 કલાક 
સુધી વલોટી ગામના સરપંચ જીતેશભાઈ પટેલ એમના 
ધર્મપત્ની અનિતાબેન સહિત 25 જેટલા જોડાએ આ યજ્ઞમાં 
ભાગ લીધો હતો. આ પ્રસંગે વલોટી તેમજ આજુબાજુ 
વિસ્તારના મોટી સંખ્યામાં ભક્તજનોએ પુજા-હવન, 
મહાપ્રસાદમાં ભાગ લીધો હતો તેમજ મંદિરના ટ્રસ્ટના 
ઠાકોરભાઈ પ્રજાપતિ, ભૂપતભાઈ તેમજ ગામના યુવાનોએ 
આ ઉત્સવમાં ભાગ લઈ સમગ્ર પ્રસંગને દીપાવ્યો હતો.

ધૂમ સ્ટાઇલ બાઇકરોનો આતંક 
તબીબ અને વૃદ્ધને ગંભીર ઇજા

ભાસ્કર ન્યૂઝ | બારડોલી 

બારડોલી નગરના મુખ્યમાર્ગ પર 
રાત્રિ સમયે એક અજાણ્યો વાહન 
ચાલક પૂર ઝડપે હંકારી આવી 
એક મહિલા તબીબને અડફટેમાં 
લેતા અકસ્માત થયો હતો. 
જેમાં મહિલા તબીબને ગંભીર 
ઈજા થતાં તાત્કાલિક સારવાર 
માટે હોસ્પિટલમાં લઇ જવામાં  
આવી હતી. 

ત્યારબાદ અડધા કલાક પછી 
વધ ુ એક મોટરસાયકલ ચાલકે 
મખુ્યમાર્ગ પરથી પગપાળા જતાં 
એક વૃદ્ધન ેઅડફટેમાં લતેા ગભંીર 
ઈજા થઇ હતી. નગરના મખુ્યમાર્ગ 
પર ધૂમ બાઇકની સ્ટાઇલમાં પરૂપાટ 
ઝડપ ેહકંારતા મોટરસાયકલ ચાલકો 
ફરી સક્રિય બની રહ્યા છ.ે અન ેબે 
નિર્દોષન ેઅકસ્માત કરી હોસ્પિટલ 

ભગેા કરી દતેા ં નગરજનોમાં 
પોલીસની નિષ્ક્રિયતા સામ ેરોષ પ્રગટ  
કર્યો હતો. પોલીસના જણાવ્યા મજુબ 
બારડોલીની ખાનગી હોસ્પિટલમાં 
ફરજ બજાવી મહિલા તબીબ ડો. 
દિપ્તીબહને ચૌધરી મગંળવારની 
રાત્રી દરમિયાન પોતાની મોપડે 
પર મખુ્યમાર્ગ પર 9:00 વાગ્યે 
મદુીત પલેસેના સર્કલ પરથી પસાર  
થતી હતી.  

આવા બેફામ 
બાઇકરોને ડામી દેવાશે

^નગરના મુખ્યમાર્ગ પર રાત્રે 
પોલીસ ફરતી રહેશે, અને પૂર 

ઝડપે વાહન હંકારનાર જોવા મળે 
તો, કાયદેસરની કાર્યવાહી કરવામાં 
આવશે. મુખ્યમાર્ગ પર પેટ્રોલિંગ 
સમયે ખાસ નજર રહેશે. > ડી. 
એન. ખાંટ, પોલીસ ઇન્સ્પેકટર, બારડોલી

વ્યારાની મહિલા 
21 વર્ષીય પુત્રી 

સાથે ગુમ
વ્યારા | વ્યારામાં એક પરિવારની 
પત્ની અને પુત્રી સોમવારે પરિવારને 
જાણ કાર્ય વગર ક્યાંક જતા રહ્યાં 
હતા. જે અંગે પોલીસમાં ફરિયાદ 
નોંધાવી હતી.  

પ્યારા નગર ખાતે ધનસુખભાઇ 
નારણભાઇ પંચાલ તેના પરિવાર 
સાથે રહે છે. ગત સોમવારે બપોરના 
સુમારે તેની પત્ની નિકક્ષા પંચાલ 
(45) અને પુત્રી ક્રિષ્ના પંચાલ (21) 
દ્વારા ઘરે કોઈ ને પણ જાણ કાર્ય વગર 
એક્ટિવા મોટરસાયકલ નં (જીજે- 
05 પીજી- 5779) લઇ નીકળી 
ગયા હતા. સાંજ સુધી પરત ન ફરતા 
ધનસુખભાઈ દ્વારા સગાસંબંધીઓ ને 
ત્યાં તપાસ કરવા છતાં કોઈ ભાળ 
ન મળતા બુધવારના રોજ વ્યારા 
પોલીસ મથકે પત્ની અને પુત્રી ગુમ 
થયાની ફરિયાદ નોંધાવાઇ છે.

અંત્રોલી ખાડીમાંથી 
અજાણ્યા યુવકની 
લાશ મળી આવી
કામરજે | કામરજે તાલકુાના 
અંત્રોલી ગામની સીમમાં અંત્રોલી 
થી ઘોરણપારડી જતા રોડની બાજમુાં 
આવલેી ખાડીના પાણીમાં બધુવારના 
રોજ સવાર ે 9.00 કલાક ેઅજાણ્યા 
ઈસમની લાશ મળી આવતા ગામના 
ડો.સરપચં જયશેભાઈન ે જાણ 
થતા કામરજે પોલીસન ેજાણ કરતા 
જમાદાર અંબારામભાઈ ઘટના સ્થળે 
સ્ટાફ સાથ ે દોડી જઈ તપાસ કરતા 
મરનાર ઈસમના મોઢાના ભાગ ેલોહી 
નીકળલેી હાલમા ંલાશ મળી આવતા 
અકસ્માત મોતનો ગનુો નોંધ્યો હતો. 
કઠોર સામહુીક આરોગ્ય કને્દ્ર ખાત ેબે 
તબીબની પનેલમાં પીએમ કરાયુ ંહત.ુ 
મરનાર ઈસમ ેશરીર પર કાળા રગંનુ 
જેકટે તથા સફદે રગંનુ શર્ટ પહરે્યું છ.ે

ચીખલીના મહુડીથી દારૂ સાથે એક ઝડપાયો
નવસારી|મહુડી ગામે તાડ ફળિયામાં 
ખુલ્લી જગ્યામાંથી પોલીસને દારૂનો 
જથ્થો મળી આવ્યો હતો. દારૂની 
હેરાફેરીમાં કંબાડા ગામના રમેશ 
નાયકા નામના યુવાનની સંડોવણી 

બહાર આવતા રૂ. 26,200ની 
કિંમતના દારૂ સાથે તેની ધરપકડ કરી 
હતી. આ દારૂનો જથ્થો ચીખલીના 
પ્રવીણ નામ બહાર આવતા પોલીસે 
તેને વોન્ટેડ જાહેર કર્યો હતો. 

ટ્રસ્ટની જમીન પર દબાણના વિરોધમાં 
સાયણ બંધ, ખેડૂતોનું વિરોધ પ્રદર્શન

ગામના આગેવાનો વિરૂદ્ધ ખોટી ફરિયાદથી ગ્રામજનોનો રોષ ભભૂકી ઉઠ્યો
ભાસ્કર ન્યૂઝ | ઓલપાડ 

સાયણ સુગર રોડ ખાતે આવેલી 
ટ્રસ્ટની જમીન પર કેટલાક 
ઈસમો દ્વારા બિનઅધિકૃત રીતે 
કેબિનો ગોઠવી માટી પુરાણ કરી 
ગેરકાયદેસરનો કબજો કરવાની 
કામગીરીનો ગામના ખેડૂતો 
અને યુવાનોએ ભેગા મળી 
વિરોધ કર્યા બાદ ટ્રસ્ટની જમીન 
પર થયેલા દબાણને દૂર કરવા 
ખેડૂત આગેવાનોની મિટિંગ 
યોજાઈ હતી. આ મિટિંગમાં 
બહારના તત્વોએ આવી ધમાલ 
કર્યા બાદ પોલીસમાં જઈ 

ગામના આગેવાનોના નામે 
ખોટી ફરિયાદ કરવાની વાતે 
વિરોધ નોંધાવ્યો હતો. સાયણ 
ગામે તમામ વેપારીઓ અને 
દુકાનદારોએ સ્વયંભૂ બંધ સાથે 
જોડીને સજ્જડ બંધ કરી વિરોધ 
નોંધાવ્યો છે.

સાયણ ગામે સાયણના 
ગ્રામજનો દ્વારા બનાવેલ હવાડા 
ટ્રસ્ટ કે જેનો વહીવટ ગામના 
આગેવાનો કરતા આવ્યા છે. 
હાલ ટ્રસ્ટના તમામ ટ્રસ્ટીઓ 
હયાત ન હોવાથી ટ્રસ્ટની 
સાયણ સુગર રોડ પર આવેલી 
પડતળ જમીન આવેલી છે. જેની 

પર ગામના કેટલાક ઈસમોએ 
જમીન પર ગેરકાયદે કબજોકરી 
પચાવી પાડવાની ફિરાકમાં છે. 
અહીં કેબિનો ગોઠવી માટી 
પુરાણ કરવાની કામગીરી થતી 
હોવાની જાણ આગેવાન ખેડૂતો 
અને પંચાયતના સભ્યોને 

થતા મંગરવારે સૌ ભેગા 
મળી દબાણની કામગીરી બંધ 
કરાવવા સાથે અહીં થયેલા 
દબાણો દૂર કરવા કાયદેસરની 
કાર્યવાહી કરવા માટે સાંજે 
પંચાયત ખાતે મિટિંગ  
મળી હતી.

બંધને નિષ્ફળ બનાવવા માજી સરપંચે મેસેજ કર્યા
સોશીયલ મિડીયા પર એક તરફ ગ્રામજનોના બધંનુ ંએલાન સાથનેા 
મેસજે ફરતા તો બીજી તરફ બધંને નિષ્ફળ બનાવવા કામે લાગલેા 
ગામના માજી સરપચં અશ્વિન આર ઠક્કર ેદકુાનદારોન ેદકુાન બંધ ન 
રાખવાના મસેજે કર્યા હતા. જયાર ેગ્રામજનો સાથ ેઅહિત થતુ ંહોઈ 
ત્યાર ેગ્રામજનો સાથ ેરહવેાન ેબદલ ેઆ રીત ેબધંન ેનિષ્ફ્ળ બનાવવાની 
માજી સરપચંની કામગીરી ગ્રામજનોમાં ચર્ચાનો વિષય બની હતી.

બારડોલીમાં પીવાના પાણીમાં જીવાત 
નીકળતી હોવાની ફરિયાદો ઉઠી

ભાસ્કર ન્યૂઝ | બારડોલી 

બારડોલીના હિદાયત નગરમાં 
ગટરનલાઈનનું દુષિત પાણી પીવાના પાણી 
સાથે ભળી જતાં લોકોના ઘરમાં ગંદુ પાણી 
આવતું હોવાથી ફરિયાદ ઉઠી છે. પાલિકા 
છેલ્લા ત્રણેક દિવસથી લાઈનનું ભંગાણ 
બાબતે તપાસ કરી રહી છે. પરંતુ કશુ હાથ 
લાગ્યું નથી. બે દિવસ પાણીમાં જીવાત પણ 
મળી હોવાની ફરિયાદ કરી છે. સ્થાનિક 
રહીશો દુષિત પાણીનો ઉપયોગ કરવાથી 
રોગચાળો થવાની દહેશત સેવી રહ્યાં છે.  

હિદાયત નગરમાં આવેલ પાલિકાની 
મચ્છી માર્કેટના ટેકરા વિસ્તારના રહીશો 
માટે પીવાના 
પાણીની સમસ્યા 
છેલ્લા ત્રણેક 
દિવસથી સહન 
કરી રહ્યાં છે. આ 
વિસ્તારમાં પીવાનું 
પાણી દૂષિત આવી 
રહ્યું છે. બે દિવસ 
પીવના પાણીમાં 
જીવાત પણ મળી 
હોવાનું સ્થાનિક 

રહીશો જણાવે છે. આટલી ગંભીર સમસ્યા 
નગરજનો સહન કરી રહ્યાં છે. આ ગંભીર 
સમસ્યા બાબતે પાલિકામાં પણ જાણ 
કરવામાં આવી હતી. જેથી તાત્કાલિક પાણી 
વિભાગના કર્મચારીઓએ સ્થળ વિઝીટ કરી 
હતી. પાણીની લાઈનમાં ગટર લાઈનનું 
દૂષિત પાણી ભળી રહ્યું હોવાનું અનુમાન 
લગાવવામાં આવી રહ્યું છે. પાલિકા 
ગટર અને પાણીની લાઈન મિશ્ર થવાનું 
સ્થળ શોધવાની કામગીરી પાલિકા સતત 
ચલાવી રહી છે. પાલિકાના વિરોધપક્ષના 
મહિલા નગરસેવકોને સ્થાનિક રહીશોએ 
રજૂઆત કરતાં તાત્કાલિક પાલિકા પ્રમુખ 
ડિમ્પલબહેન પટેલને પણ જાણ કરી હતી. 

તેમણે યોગ્ય નિરાકરણ લાવવા જણાવ્યું 
હોવાનું જાણવા મળેલ છે. ્રણ દિવસ પછી 
પણ હિદાયત નગરનું ભંગાણ મળ્યું નથી. 
આવા સંજોગોમાં દૂષિત પાણીનો ઉપયોગ 
આરોગ્ય માટે પણ જોખમી સાબિત થઈ 
રહી છે.

લાઇનમાં ફોલ્ટ મળતાં જ 
રિપેરિંગ કરાશે

^દષૂિત પાણી અંગનેી ફરિયાદ મળતાં 
જ તાત્કાલિક એક ટીમ ભગંાણ 

બાબત ેતપાસ શરૂ કરી છ.ે ફોલ્ટ મળતા ંજ 
રિપરેિગં કરાશ.ે > કિરણભાઈ ચૌધરી, 
હાઈડ્રોલિક એન્જિનિયર, નગરપાલિકા બારડોલી

પીવાના પાણીની લાઈનમાં દૂષિત પાણી ભળતું હોવાની શક્યતા

અંભેટા ગામે  ટ્રિપલ અકસ્માત, 1નું મોત, 8ને ઇજા
ગમખ્વાર ઘટના|ઓવરટેક કરવા જતાં ટ્રક સાથે વાન ધડાકાભેર અથડાઇ, અન્ય બે વાહન પણ અથડાયાં

એક છોટા હાથી ટેમ્પો અને અન્ય એક ગાડીને પણ અકસ્માતને પગલે નુકસાન, શેરડી ભરેલી ટ્રક પણ પલટી

ભાસ્કર ન્યૂઝ | બીલીમોરા:  બીલીમોરા નજીકના અંભેટા ગામે સર્જાયલેા ચાર 
વાહનોના ગમખ્વાર અકસ્માત થયો હતો. કારચાલક ેઓવરટેક કરવા જતાં 

સામેથી આવતી શેરડી ભરલેી ટ્રકમા ંઇકો ગાડી ધડાકાભરે અથડાવી હતી. 
આ અકસ્માતમા ંવગેામના યુવકનુ ં મોત નીપજ્યું હત.ુ અકસ્માતમા ંએક છોટા 

હાથી ટમે્પો અન ેઅન્ય ગાડીન ેપણ  નકુસાન થય ુહતુ, જ્યાર ેટમે્પોમા ંસવાર 8 
લોકોન ેઇજા પહોંચી હતી.  બીલીમોરા પોલીસ ેતપાસ હાથ ધરી છ.ે

બીલીમોરા પોલીસ સૂત્રો પાસેથી પ્રાપ્ત 
વિગતો અનુસાર બુધવારે સવારે 8 
વાગ્યાના અરસામાં બીલીમોરા નજીકના 
અંભેટા ગામની હદમાં જીઇબીના 
પાવર સ્ટેશન નજીક આવેલ યુનુસભાઈ 
મુશાભાઈના ખેતર સામે ચાર વાહનો 
ભટકાતા ગમખ્વાર અકસ્માત સર્જાયો 
હતો. બનાવમાં બુધવારે સવારે 8 
વાગ્યાના અરસામાં ગણદેવી તાલુકાના 
વેગામ, તળાવ ફળિયા ખાતે રહેતા 
દિવ્યેશભાઈ છગનભાઇ પટેલ 
(ઉ.વ.34)  તેઓ પોતાના નિત્યક્રમ 
મૂજબ વાપી ખાતે તેમના કામ અર્થે 
જવા તેમની ઇકો ગાડી નંબર GJ.15.
CG.5658  લઈ ગણદેવીથી આલીપોર 
હાઈવે તરફ જઈ રહ્યાં હતા. તે 
દરમિયાન તેમની ગાડીની આગળ એક 

શાકભાજી ભરેલ છોટા હાથી ટેમ્પો નં. 
GJ.19.V.1497 જઇ રહ્યો હતો અને 
તેમની પાછળ એક સીઆઝ ફોર વ્હીલ 
ગાડી નં. GJ.27.BE.3528 ચાલી 
રહી હતી. દરમિયાન દિવ્યેશભાઈની 
ઇકો ગાડી ટેમ્પોને ઓવરટેક કરવા જતાં 
સામેથી આલીપોર તરફથી સુગર ફેક્ટરી 
ગણદેવી  જતી શેરડી ભરેલ આવી  
રહી હતી. 

જેમાં દિવ્યેશભાઈની ઇકો ગાડી 
ડ્રાઈવર સાઈડ ધડાકાભેર અથડાતા 
ઇકો ગાડીના આગળના ભાગનો ભુક્કો 
વળી ગયો હતો અને ચાલક દિવ્યેશભાઈ 
છગનભાઇ પટેલનું ઘટનાસ્થળે 
કમકમાટી ભર્યુ મૃત્યુ નીપજ્યું હતુ. 
અકસ્માત એટલો જોરદાર હતો કે 
અકસ્માત બાદ ટ્રક પણ રોડ સાઈડે ઉતરી 

પલ્ટી ગઈ હતી. 
આ સાથે ટ્રકની અડફટે ઇકો 

ગાડીની  આગળ ચાલતો ટેમ્પો અને 
પાછળ ચાલતી સિયાઝ ગાડીને પણ 
અકસ્માત કરતા ટેમ્પો પલ્ટી ગયો હતો. 

જ્યારે સિયાઝ ગાડીને પણ નુકશાન 
થયું હતુ. આ અકસ્માતમાં ટેમ્પોમાં 
બેઠેલા લોકોને પણ નાની-મોટી ઇજા 
થતાં એમણે નજીકની આલીપોર 
હોસ્પિટલમાં સારવાર માટે લઇ જવામાં 

આવ્યા હતા. આ અકસ્માતમાં સિયાઝ 
ગાડીના ચાલક અને ડો.સુનિલભાઈ 
ગ્યારસિલાલ જાંગિડ (ઉ.વ.30) 

નાઓએ બીલીમોરા પોલીસમાં આપેલ 
ફરિયાદના આધારે બીલીમોરા પોલીસે 
કાયદેસરની કાર્યવાહી હાથ ધરી છે.

શાકભાજી ભરેલો ટેમ્પો પલટી ગયો
આ ઘટનામાં ઇકો ગાડીની આગળ ચાલી રહેલ શાકભાજીનો ટેમ્પો પણ 
અકસ્માતને પગલે પલ્ટી મારી જતા તેમાં બેઠેલ 8 જણને ઇજાઓ આવતા તેમને 
ચીખલી આલીપોર હોસ્પિટલ ખાતે સારવાર અર્થે લઇ જવામાં આવ્યા હતા. જેમાં 
કમરીબેન મંગુભાઇ નાયકા, (65) રહે.આલીપોર, વળવંતભાઈ વિઠ્ઠલભાઈ કુબેર, 
(46) રહે. દેગામ, ગંગાબેન ઉમેદભાઈ નાયકા, (55) રહે. દેગામ, નયનાબેન 
રમણભાઈ પટેલ, (47) રહે. સમરોલી, સીતાબેન જગુભાઈ નાયકા, (40) રહે. 
ચીખલી, ઝીણીબેન નરસિંહભાઈ પટેલ, (65) રહે. સમરોલી આ તમામ લોકોને 
સામાન્ય શારીરિક ઇજાઓ થઇ હતી. જ્યારે બાવીબેન ખંડુભાઈ પટેલ, (50) રહે. 
સમરોલીને માથાના ભાગે અને થાપાના ભાગે ઇજાઓ આવી હતી અને નયનાબેન 
અમરતભાઈ તલાવીયા (50), રહે. દેગામનાઓને પણ જમણા ખભા પર તેમજ 
માથાના ભાગે અને ડાબા હાથ પગ પર ઇજાઓ આવતા આ બંનેને આલીપોર ખાતે 
સારવાર હેઠળ દાખલ કરવામાં આવ્યાં છે.


